
АННОТАЦИЯ 

Ўқув машғулотларида муаммоли таълим технологияларини ташкил этиш ва 

бошқариш, муаммоли таълим услублари - талабаларнинг муаммони тўлиқ 

тушуниб етишига эришиш, уларни ҳал эта олишга ўргатиш, ижодий тафаккури ва 

ижодий қобилиятларини ўстиришдан иборатдир. Мақолада муаммоли вазият 

яратиш усуллари, муаммоли вазиятларни ҳал этиш даражалари ва муаммоли 

вазиятни ечишда қўлланиладиган усуллар ва муаммони ҳал этишнинг босқичлари 

келтирилган. Муаммоли таълим технологиялари афзалликлари, мақсади ва 

вазифалари тўғрисида фикр юритилган. Муаммоли таълим машғулотларини 

ташкил этиш ва уни бошқариш босқичлари келтирилган. 

Калит сўзлар: Муаммоли таълим, муаммоли вазият, технология, талаба, 

чинлик жадвали,формуланинг асосий хоссалари. 

 

PROBLEM-TEACHING TECHNOLOGY IN FINDING A FORMULA WITH 

THE TRUTH TABLE 

 

ABSTRACT  

The organization and management of problem-based learning technologies in the 

classroom, problem-based learning methods – to achieve students’ full understanding of 

the problem, to teach them to solve them, to develop creative thinking and creative 

abilities. The article describes the methods of creating a problem situation, the levels of 

problem solving, and the methods used to solve the problem situation and the stages of 

problem solving. The advantages, goals and objectives of problem-based learning 

technologies are discussed. The stages of organization and management of problem-

based learning are given. 

Keywords: Problem-based learning, problem situation, technology, student, truth 

table, basic properties of the formula. 

 

Муаммоли таълим технологиялари талаба фаолиятини фаоллаштириш ва 

жадаллаштиришга асосланган. Муаммоли таълим технологиясининг асоси –

талабанинг фикрлаши муаммоли вазиятни ҳал этишдан бошланиши ҳамда унинг 

муаммоларни аниқлаш, тадқиқ этиш қобилятиги эга эканлигидан келиб чиқади. 

Муаммоли таълим талабаларнинг ижодий тафаккури ва ижодий қобилиятларини 

ўстиришда жиддий аҳамиятга эга [1-30]. 

Муаммоли таълимнинг бош мақсади – талабаларнинг муаммони тўлиқ 

тушуниб етишига эришиш ва уларни ҳал эта олишга ўргатишдан иборат. 

Муаммоли таълимни амалиётда қўллаш асосий масалалардан бири ўрганилаётган 

мавзу билан боғлиқ муаммоли вазият яратишдан иборат. Турли ўқув фанлари 

бўйича ўқитувчилар дарслар жараёнида муаммоли вазиятлар ҳосил қилишни ва 

уларни ечиш усулларини олдиндан кўзда тутишлари керак. 

Услублар ва материаллар, тадқиқот натижалари: Муаммоли вазият яратиш 

усуллари: 

- ўқитувчи талабаларда дарс мавзуси билан боғлиқ зиддиятли ҳолатни 

тушунтиради ва уни ечиш йўлини топишни таклиф қилади; 

-бир масалага доир турли нуқтаи-назарларни баён қилади; 

Муаммоли вазиятларни ҳал этиш даражалари: 

-ўқитувчи муаммони қўяди ва ўзи ечади; 

- ўқитувчи муаммони қўяди ва унинг ечимини талабалар билан биргаликда 

топади; 

- талабаларнинг ўзлари муаммони қўядилар ва унинг ечимини топадилар. 

Муаммоли вазиятни ечишда қўлланиладиган усуллар: 

- муаммони турли нуқтаи-назардан ўрганиш,таҳлил қилиш; 

- солиштириш, умумлаштириш;   фактларни аниқлаш ва қиёслаш; 

- вазиятга боғлиқ хулосалар чиқариш; 

- талабаларнинг ўзлари аниқ саволлар қўйиши ва бошқалар. 

Муаммоли таълим – ўқув материалини талаба онгида илмий изланиш 

асосида билиш вазифалари ва муаммоларини вужудга келтирадиган усулда 

ўргатиш услубидир. Талабанинг фикрлаш фаолиятида муаммоли вазиятлар 

вужудга келади ва улар объектив равишда изланиш ва мантиқий тўғри илмий 

хулосалар чиқаришга даъват этади. Муаммо – илмий билишни ривожлантириш 

зарурлигини ифодалашнинг субъектив шаклидир. У муаммоли вазиятда, яъни 

жамият ривожланиши жараёнида билиш ва билмаслик ўртасида объектив 

равишда вужудга келадиган зиддият. Муаммоли вазият талабанинг маълум 

психик ҳолатидир. Бундай ҳолат маълум топшириқларни бажариш (масала ечиш, 

саволга жавоб топиш) жараёнида зиддиятларни аниқлаш туфайли вужудга келади. 

Ана шу зиддиятни англаш талабаларда ишни бажаришнинг усули ёки шартлари 

тўғрисидаги янги билимларни излаш эҳтиёжини уйғотади.  

Муаммоли методнинг моҳияти машғулотлар жараёнида муаммоли 

вазиятларни яратиш ва ечишдан иборат бўлиб, унинг асосида дидактик 

зиддиятлар ётади. Зиддиятларни бартараф этиш нафақат илмий билиш йўли, 

балки шу билан бирга ўқув йўли ҳамдир. 

 Муаммоли таълим концепциясининг асосий тушунчалари «муаммоли 

вазият», «муаммо», «муаммони топиш» кабилар ҳисобланади. Муаммоли вазият 

бу методнинг дастлабки кўриниши ҳисобланиб, ўзида субъектни аниқ ёки қисман 

тушуниб етилган муаммони ифодалайди, уни бартараф этиш янги билимлар, 

усуллар ва ҳаракат кўникмаларини ўзлаштиришни тақозо этади. Агар талабада 

қийинчиликларни йўқотиш йўлларини излаб топиш учун бошланғич маълумотлар 

бўлмаса, шубҳасиз, у муаммоли вазият ечимини қабул қилмайди, яъни 

муаммонинг ечими унинг онгида акс этмайди. Фикрлаш муаммо моҳиятининг 

тушуниб етилиши, ифодаланиши, мавжуд билим ва кўникмалар мажмуаси ҳамда 

изланиш тажрибаси асосида муаммоли вазиятни қабул қилиш биланоқ 

бошланади. Бу ҳолда муаммоли вазият муаммога айланади.  

Муаммоли методни қўллашдаги ўқитувчи ва талабалар ҳаракатларини 

тавсифлаймиз. 

 Ўқитувчи фаолиятининг тузилмаси: 

● ўқув материалига оид тафовутларнинг таклиф этилиши;  

● муаммоли вазиятларни тузиш;  

● муаммонинг мавжудлигини аниқлаб бериш; 

● муаммоли топшириқларни лойиҳалаш. 

Талабалар фаолиятининг тузилмаси: 

● ўқув материали моҳиятининг англаб етилиши; 

● муаммоли вазият юзасидан фикрлаш;  

● мавжуд билимлар ва тажрибани қайта тиклаш;  

● муаммоли масалага ўтказиш;  

● топшириқни бажариш. 

Юқорида келтирилган фикр-мулоҳазаларни инобатга олган ҳолда 

“Формулаларнинг асосий хоссалари” мавзусини муаммоли ўқитишда муаммони 

қуйидагича қўямиз. Маълумки, берилган формула учун чинлик жадвали тузиш 

мумкин. Формуланинг чинлик жадвалини тузишни биламиз. Энди тескари масала 

билан шуғулланайлик, яъни берилган чинлик жадвали бўйича формулани 

топишни муаммо қилиб қўяйлик. Бу формуланинг мукаммал шаклини топиш 

билан шуғулланамиз. Биламизки, n  та элементар мулоҳазаларнинг айнан ёлғон 

формуласидан фарқли ҳар бир A  формуласини мукаммал дизъюнктив нормал 

шаклга (МДНШ) келтириш мумкин. Ва n  та элементар мулоҳазанинг айнан чин 

формуласидан фарқли ҳар бир A  формулани мукаммал конъюнктив нормал 

шаклга (МКНШ) келтириш мумкин. Бундан чинлик жадвалида “1” қийматларни 

МДНШ ва “0” қийматларни МКНШ қабул қилади. Масалан, х ва y элементар 

мулоҳазаларнинг қуйидаги чинлик жадвалларига эга бўлган DCBA ,,,  

формулаларни топайлик: 

х у A B C D BA
 

СA
 

DA  DB   CBA 

 
DCBA 

 

1 1 1 0 0 0 1 1 1 0 1 1 

1 0 0 1 0 0 1 0 0 1 1 1 

0 1 0 0 1 0 0 1 0 0 1 1 

0 0 0 0 0 1 0 0 1 1 0 1 

1-жадвал 

 

Маълумки, yxA  ;    xB y ;   C x y ;   D x  y .       (1) 

(1) формулаларнинг ҳар бири учун жадвалнинг, мос равишда, 1,2,3,4, сатрида “1” 

қиймат ва қолган сатрларида “0” қиймат туради. (1) формулалар икки мулоҳазали 

конъюнктив конституентлардан иборат. 

 Энди шундай формулаларни топайликки, улар учун жадвалнинг 2 сатрида 

“1” қиймат ва икки сатрида “0” қиймат турган бўлсин. Бу талабга қуйидаги 

формулалар жавоб беради: 

 

)()( yxyxBA  ,    

 )()( yxyxCA  , 

)()( yxyxDA  ,       

 )()( yxyxDB   ва ҳ.к. 

 

 Шундай қилиб, ушбу қоида ўринли: 2- ва 4 – сатрда “1”, 1- ва 3 – сатрларда 

“0” қийматга эга бўлган формулани ҳосил қилиш учун, биттасининг “1” қиймати 

худди 2-сатрда ва иккинчисининг “1” қиймати худди 4-сатрда турган икки 

конъюнктив конституент дизъюнкциясини оламиз:  

)()( yxyxDB  . 

 Худди шундай, 1-жадвалдаги учта конъюнктив конституент дизъюнкцияси 

учта сатрда “1” қийматга ва битта сатрда “0” қийматга эга бўлган формулани 

тасвирлайди. Масалан, )()()( yxyxyxCBA  . 

 Шундай қилиб, тўртта DCBA ,,,  конъюнктив конституент дизъюнкцияси 

тўртта сатрда ҳам “1” қийматга эга, яъни айнан чин: 

)()()()( yxyxyxyxDCBAE  . 

Бу формула икки мулоҳазали тўлиқ мукаммал дизъюнктив нормал шаклдан 

иборат. 

Демак, Е нинг инкори  

 

E x y x y x y x y x y x y x y x y               ( ) ( ) ( ) ( )  

ёки  

E x y x y x y x y       ( ) ( ) ( ) ( )  

айнан ёлғон формулани ифодалайди. Бу эса икки мулоҳазали тўлиқ мукаммал 

конъюнктив нормал шаклдир. 

Муаммоли ўқитишнинг афзалликларини қуйидагича хулосалаш мумкин:  

● Қандай, нимага ва нима учун ўқитиш каби саволларга, шунингдек, қандай 

қилиб натижали ўқитиш саволига жавоб топилади. 

● Ўқитувчининг иш, яъни меҳнат самарадорлигини оширади. 

● Ўқитиш жараёнида ҳар бир талабанинг индивидуал хусусиятлари ва 

характерини инобатга олган ҳолда педагогик жараённи ташкил қилиш, ўқитиш 

натижасини баҳолашда эса хусусий (субъектив) баҳоланишдан ўқитувчини озод 

этиш имконини беради. 

● Ўқитиш жараёни бўйича бош вазифаларни ўқитиш воситаларига юклаш 

орқали ўқитувчининг вақтини самарали қилади, шу боис ўқитувчи кўпроқ 

вақтини ҳар бир Талабанинг шахсий ривожланишига беришга имкон яратилади. 

● Талабалар билим даражасини белгилаш, уни назорат қилиш ва 

мониторинг тизимида субъектив баҳолаш мезонларига имкон бермайди, улар 

объектив кечади, баҳолаш ва назоратда шаффофликка эришилади. 

● Муаммоли ўқитиш методларида қуйидаги фикрлаш тарбияларининг 

ривожланишига замин яратилади: мантиқий фикрни риволантириш; танқидий 

фикрни ривожлантириш; ижодий фикрни ривожлантириш. 

